
ISIGABA A: UKUFUNDA NOKUZWISISA
UMBUZO 1
Phendula imibuzo engaphasi kwetheksthi eku-1.1 nengaphasi kwesithombe esiku-1.2.

1.1 Funda itheksthi engenzasi bese uphendula imibuzo elandelako.
ITHEKSTHI A

UMONAKALO OBANGWE KUQINTELISWA KWAMAKHAMBO
NGONOBANGELA WOKUQUBUKA KOBULWELE BE-COVID-19
ENARHENI YESEWULA AFRIKA

1 [-Covid-19 bulwele obubangelwa yingogwana i-SARS-CoV-2 ebenza
bona umuntu abe nobudisi obudluleleko bokuphefumula. Ingogwana le
yathoma ukubonakala enarheni yeChina esifundeni esaziwa ngokobana
yiHubei, edorobheni leWuhan. Irhubhululo elitjha elenziwe vyi-Scripps
Research Institute liveza bona ingogwana ebanga ubulwele be-Covid-19 5
ngeyemvelo, ayikenziwa mumuntu ngabomu njengombana inengi
licabanga. 1-Covid-19 ibange umonakalo omkhulu khulu ephasini
mazombe kufaka hlangana inarha yeSewula Afrika. Umonakalo
obangwe yingogwana le usaragela phambili nagadesi begodu
akuthembisi bona ungavuka urarulukile nangemva kweminyaka 10
eminengi esezako.

2 Mhlana amalanga ali-15 ngenyanga kaNtaka ngomnyaka wee-2020
uMongameli wenarha le uCyril Ramaphosa wamemezela iSewula Afrika
njengenarha eyehlelwe vyihlekelele ngonobangela wokuqubuka
kobulwele be-Covid-19. Kwathi amalanga nakama-23 khona ngenyanga 15
kaNtaka ngawo lowo mnyaka uMongameli wamemezela ukuginteliswa
kwamakhambo ngomngopho wokukhandela ukurhatjheka kobulwelobu.
UMongameli wathatha igadangweli ngemva kokuyeleliswa bosolwazi
bezamalwele athathelanako okufaka hlangana uPhrofesa uSalim Abdool
Karim. Abosolwazi laba baveza bona ubulwelobu buthelelana khulu 20
lokha abantu nabatjhideleko, njeke kungebangelo bamyelelisa bona
athathe igadango lokugintelisa amakhambo. Okhunye abosolwazaba
abakuvezako kukobana abantu abahlale bahlamba izandla qobe
ngemva kwemizuzu ethileko ngesihlanzekisi nofana ngesibha nokobana
bahlale bafake amamaski/iimfonyo, khulukhulu lokha nabahlangana 25
nabanye abantu.

3 Ukuginteliswa  kwamakhambokhu  bekuvimbela abantu  bona
bangaphumi emakhabo ngaphandle kwalokha nabanamabanga
abakatelelako. Ubujamobu bebukhandela abantu ukobana baye
emisebenzini ngaphandle kwalabo abasebenza imisebenzi engeze 30
yajanyiswa naleyo okungeze kwaphilwa ngaphandle kobana yenziwe
(Imisebenzi  erhabekileko). Ukuvalwa kwemisebenzi ebonakala
ingakarhabeki nekungaphilwa ngaphandle kobana yenziwe (Non-
essential services) kubangele ukwehla kwemikhigizo bekwabanga
nokobana abantu abanengi balahlekelwe misebenzi. Ukuginteliswa 35
kwamakhambokhu kufake hlangana nokuvinjelwa kwabantu bona baye
emasondweni, ukurhweba kwamabubulo azijameleko, ukwenziwa
kweminyanya eentjhabeni ezihlukahlukeneko neminye imibuthano
eyenza bona abantu bahlangane ngobunengi. Amabubulo avunyelwa

bona angaragela phambili nokurhweba ngilawo amakhulu ebekakhigiza 40
bekathengise izinto ebegade kungeze kwaphilwa ngaphandle kwazo,
njengokudla, iinsetjenziswa ezazikhandela/zivikela ukusuleleka nge-
Covid-19 neensetjenziswa zangamalanga zangendlini. Koke lokho
kwaba nomthelela omumbi khulu emnothweni wenarha le.

4 Nakuthoma ukuginteliswa kwamakhambo kwathiwa abasebenzi 45
abasebenza imisebenzi ekungaphilwa ngaphandle kwayo bazakuhlala
limveke ezi-3 bangayi emisebenzini kodwana ngokukhamba kwesikhathi
iimvekezi zangezelelwa. Labo abasebenza ema-ofisini bakhuthazwa
ukobana basebenzele emakhaya. linsebenzi ebezivunyelwe bona
zingayokusebenza ngezifaka hlangana iinsebenzi zezamaphilo, 50
abosomateksi, amapholisa, amasotja nalezo ezisebenza eentolo
ezithengisa ukudla. Lokho kwafaka iinsebenzezi engozini ekulu
yokungatheleleka  ngengogwana le, khulukhulu  zomNyango
wezamaPhilo ngombana zisebenza bungopha ngabantu ebebagade
sele babanjwe bulwelobu. 55

5 linkolo kwakateleleka bona zivalwe abentwana bahlale emakhaya
ngaphasi kwelihlo lababelethi. Imikhakha efana nekhigiza iinsetjenziswa
zokwakha, ffinitjhara, izambatho, neminye yabetheka ngonobangela
wokobana bekungakghonakali bona ingasetjenzelwa emakhaya. Lokho
kwabangela bona inengi layo livalwe bese eminye isebenze 60
ngeensebenzi ezimbalwa nokwenza bona imikhigizo yawo ibe mincani
kunangendlela ejayelekileko. Amarhwebo arhweba ngokobana abantu
beze kiwo, njengeendawo ezithengisa ukudla okuphekelwe safuthi,
amabhotela, iindawo zokuledlha, iindawo zokubukela amafilimu nezinye
nazo kwakateleleka bona zivalwe. Omunye umkhakha owavalwako 65
ngewezeVakatjhobukela nekungiwo odlala indima ekulu kungenisomali
yenarha le. Imikhawulo ehlangana kweenarha zangaphandle nenarha
yeSewula Afrika naleyo ehlangana neemfunda zenarha le yavalwa.

6 Imihlangano eqakathekileko efaka hlangana yabadosi phambili benarha
le kwakateleleka bona ibanjwe ngethungelelwano kunokobana 70
kuhlanganwe ubuso nobuso. Ngonobangela wokobana pheze woke
umuntu bekajanyisiwe emsebenzinakhe, kunganamali ayitholako,
kwakatelela uRhulumende bona angenelele. Kwamkatelela bona asize
amabubulo amancani ngeemali ukwenzela bona akghone ukubhadela
abasebenzi bawo abajanyisweko emisebenzini. Ngokukhamba 75
kwesikhathi amabubulo amanengi agcina ngokobana aphungule
abasebenzi ngombana isibonelelo sakaRhulumende besisincani,
singaneli ukobana angaragela phambili nokuzibhadela ngombana
bekungasenamali engenako. Abantu abangasebenziko nalabo
ebebaphila ngamatorho nangokuthengisa endleleni babonelelwa 80
ngemali emaranda ama-R350 ukwenzela bona bakghone ukuziphilisa.

7 Igadango lokuginteliswa kwamakhambeli laba nomthelela omumbi,
khulukhulu ebantwini abanzima ngombana inengi labo linganayo ifundo
ephezulu begodu abanye babo abanayo imisebenzi yasafuthi,
baziphilisa ngokusebenza amatorho. Zefundo okufaka hlangana ifundo 85
esisekelo neyamaziko aphakemeko zabetheka kangako nazo

ngombana zakateleleka bona zitjhugulule amahlelo wazo wezefundo.
[Ithethwe ku-inthanethe yatjhugululelwa esiNdebeleni]

1.1.1 Tlola ubudisi umuntu aba nabo lokha nakabanjwe bulwele
be-Covid-19 ngokutjho KWESIGABA SOKU-1 setheksthi engehla
le. ()

1.1.2 Rhunyeza ngephuzu ELILODWA okuvezwe lirhubhululo elitjha
elenziwe vyi-Scripps Research Institute ngengogwana ebanga
ubulwele be-Covid-19 ngokutjho KWESIGABA SOKU-1 setheksthi
engehla. (2)

1.1.3 Rhunyeza isiyeleliso uMongameli uCyril Ramaphosa asinikelwa
bosolwazi  ukulinga ukukhandela ukuthelelana kwabantu
ngobulwele  be-Covid-19 ngokutiho KWESIGABA SESI-2

setheksthi engehla. (2)
1.1.4 Ngokutjho KWESIGABA SESI-3 setheksthi engehla le kuthiwa
ukuvalwa kwemisebenzi engakarhabeki nekungaphilwa
ngaphandle kwayo kwaba namiphi imithelela ethinta amaphilo
wabantu? Ipendulwakho ayibe maphuzu AMABILI. (2)

1.15 Tlola isizathu esivezwe ESIGABENI SESI-4 setheksthi engehla le
esenza  abasebenzi bezamaphilo kubonakale kungibo
abasengozini khulu ngokutheleleka ngobulwele be-Covid-19
kunezinye iinsebenzi ezazivunyelwe ukusebenza ngesikhathi
kuginteliswe amakhambo. (1)

1.1.6 Etheksthini engehla le kuthiwa ukuginteliswa kwamakhambo
bekuvimbela abantu bona bangaphumi emakhaya ngaphandle
kwalokha nabanamabanga abakatelelako. Ucabanga bona
ngimaphi amabanga angakatelela umuntu agcine sele aphumile
ekhaya? Ipendulwakho ayibe maphuzu AMABILI. (2)

1.1.7 Madanisa indlela ukuginteliswa kwamakhambo okwathinta ngayo
iinsebenzi ezisebenza imisebenzi engakarhabeki nekungaphilwa
ngaphandle kwayo nalezo ezisebenza ema-ofisini. (2)

1.1.8 Ucabanga bona ukuvalwa kwemikhawulo ehlangana neenarha
zangaphandle nenarha yeSewula Afrika kwaba nomthelela onjani
ngehlangothini lezomnotho? (2)

1.1.9 Hlangana nemithetho yokuginteliswa kwamakhambo eyabekwa
nguMongameli ngokuyeleliswa bosolwazi kwathiwa nangabe
umndeni uhlongakalelwe lilunga lawo ngonobangela wobulwele
be-Covid-19 akukafaneli bona isidumbu salo sihlobokwe/sibonwe.

Ucabanga bona lokho kungaba namuphi umthelela emndenini? (2)
1.1.10 Tshwaya ngelihlo elibukhali ngokuphumelela nofana
ukungakaphumeleli kweeyeleliso abosolwazi abazinikela
uMongameli ukwenzela ukukhandela ukurhatjneka kobulwele
be-Covid-19. (2)

1.1.11 Ngemva kweenyanga ezi-2 uMongameli amemezele ukuginteliswa
kwamakhambo uNggongqotjhe wezeFundo esiSekelo u-Angie
Motshekga wamemezela bona abotitjhere nabafundi begreyidi le-

12 babuyele eenkolweni. Ngokubona kwakho ungathi kwaba
ligadango elihle nofana elimbi elathathwa nguNggongqotjhe leli?
Sekela ipendulwakho ngephuzu ELILODWA. (2)

1.2 Qalisisa iinthombe ezingenzasi bese uphendula imibuzo elandelako.

ITHEKSTHI B

ISITHOMBE 1 ISITHOMBE 2

o B

&
P,
3¢

o

ISITHOMBE 3 ISITHOMBE 4
[Zithethwe ku: www.images.com]

1.2.1 Ebantwini ABASESITHOMBENI SOKU-1 ngimuphi obonakala
asisebenzi sezamaphilo? (1)

1.2.2 Tlola itshwayo ELILODWA elibonakala ESITHOMBENI SESI-2
elikhombisa ukobana abantu abakiswesi bayayilandela imibandela
ye-Covid-19. Q)

1.2.3 Ngaphandle kwamagama atlolwe ESITHOMBENI SESI-3 athi;

'Isikolo sivaliwe' ngiliphi elinye itshwayo elibonakalako bona mbala
isikolwesi sivaliwe? (1)

1.24 Tlola OKUKODWA okubonakala ESITHOMBENI SESI-4
okukhombisa bona abantu abakiswesi abakalandeli imigomo

yokuvikela kokuthelelana nge-Covid-19. (1)
1.25 Ucabanga bona abantu abakhamba bamjeje ababonakala

ESITHOMBENI SESI-2 kezingehlezi bawurhemeleni umjeje lo?

Sekela isiqunto osithathako ngephuzu ELILODWA. (2)

1.2.6 Ngokuzwisisa kwakho okutjhiwo yitheksthi eku-1.1 nokubona
eenthombeni ezingehlezi ungathi uRhulumende wenarha le wenze
ngokwaneleko ekuvikeleni abantu ukobana bangangenwa bulwele

be-Covid-19 na? Ipendulwakho ayibe liphuzu ELILODWA. (2)
1.2.7 Ngokubona kwakho ungathi ukuvalwa kweenkolo kwaba

nomphumela onjani ebafundini? Sekela ipendulwakho ngephuzu

ELILODWA. 2)

IMITLOMELO YESIGABA A: 30

ISIGABA B: UKURHUNYEZA
UMBUZO 2

Fundisisa itheksthi engenzasi bese uyayirhunyeza ngokwemiyalo onikelwe yona.

IMIYALO:

1. Ngamagama angadluli kwama-70 rhunyeza ngendima uveze iindlela
umuntu angazilandela ukulawula ukukwata kwakhe.

2. Rhunyeza ngendima eyodwa.

3. Ungabuyeleli utlole isihloko setheksthi.

4. Tlola inani lamagama owasebenzisileko ekupheleni kwesirhunyezo sakho.

ITHEKSTHI C

[INDLELA UMUNTU ANGAZILANDELA UKULAWULA UKUKWATA KWAKHE

Ukuzizwa ukwatile vyindlela ejayelekileko kesinye isikhathi nefunekako lokha
nayikusizako ukusombulula eminye yemiraro ohlangabezana nayo ekhaya nofana
emsebenzini. Ngakelinye ihlangothi ukukwata kungaba mraro nangabe kukwenza ube
bukhali kangangokobana ugcine sele ufuna ukulwa. Ikghono lokwazi ukulawula indlela
okwata ngayo ligakathekile ngombana liyakusiza ekubalekeleni ukwenza izinto
0zozisola ngazo nasele ubuyele esigeni.

Lokha umuntu nakakwatileko uphefumulela phezulu, njeke kugakathekile bona
nawukwate khulu udose umoya bese uwukhupha kancani ngeempumulo amahlandla
ambalwa. Ukuya ngabodorhodera ukwenza njalo kwehlisa imizwa yokukwata esuke
izwakala ngaphakathi kwakho. Okhunye okubonakele kuyindlela yokobana ungehlisa
ngayo ukukwata kukhambakhamba, utjhide kilento ekukwatisileko. Ukukhambakhamba
kukwenza ubetjhwe mumoya bewubone nobujamo obuhlukileko nebuzokwenza
inggondwakho ilibale ngalokho okukukwatisileko.

Nawukwate khulu ufanele wehlise imizwa yakho ukwenzela bona imithambo yomzimba
ebesele ipompela iingazi phezulu nayo yehle kancani kancani. Ukukwata
ngokwegileko kwenza bona ukhuphe amagama abuhlungu nangakwenza bona ugcine
wenze ingozi. Nawuzizwa ukwate khulu zithulele ukwenzela bona uthole isikhathi
sokucabanga kuhle. Kuyingozi ekulu ukobana uthathe iinqunto imizwa yakho isese
phezulu ngombana ngemva kwesikhathi ugcina sele uzisola ngazo. Kugakathekile
ukuthola isisombululo samsinyana ukwenzela ukususa lento ekukwatisileko
emkhumbulwenakho. Abosolwazi baveza ukobana ngokwenza njalo uzabe ulinga
ukufumana isihlahla esizokwenza bonyana uphole emoyeni.

Ukukhulumisana nomnganakho omthembako notjhidelene naye ngezinto ezizonenza
bona nihleke kuyakusiza bona ukhuphe lemizwa ephakamileko ekwenza uzizwe
ukwatile. Lokho kuzokutjhugulula imizwa eyenza bona uzizwe ukwatile ibe mimizwa
ezokwenza uzizwe uthabile. Linga ukuzifaka eenyathelweni zalomuntu okukwatisileko
ngokobana ugale ubujamo obumenze bona akukwatise. Lokho kuzokusiza ukutjheja
ukobana akunandlela ongamlibalela ngayo ukwenzela bona ubujamo bubuyele
endimeni yabo na. Nawukwatileko ungasabi ukutjengisa ukukwata kwakho kiloyo
muntu okukwatiseko ngombana lokho kuyindlela elungileko yokulwisana nokulawula
ukukwata.

Ukuzizwa ukwatile kesinye isikhathi kuyipilo begodu angeze sakubalekela ngombana
sibabantu sigalana nobujamo obunengi engeze sakghona ukubutjhugulula ukobana
bube ngendlela esifuna ukobana bube ngayo.

[Sithethwe ku: www.google.com]

MITLOMELO YESIGABA B: 10

ISIGABA C: IZAKHI NEMITHETIHWANA YOKUSETJENZISWA KWELIMI

UMBUZO 3: ISIKHANGISO
Qalisisa isikhangiso esingenzasi bese uphendula imibuzo elandelako.

ITHEKSTHI D

PHUMULA GAME RESERVE AND LODGE
UNEMINYAKA ENGAPHASI KWEMA-50?
IZA NOMNDENAKHO NIZOKULEDLHA NIZIZWE NISEZULWINI ELINCANI NGENANI

ELIPHASI TLE!! NGAMARANDA AMA-R500 NIDITIHA ILANGA LOKE!!
RHABA!! INANI LABAMUKELWAKO NGELANGA LIBALIWE UKULANDELA IMIBANDELA
YE-COVID-19.

Imibandela:
e Inani elibalwe ngehla alifaki ukudla namalalo.
e Umndeni onamalunga angehla kwama-4 uzokubhadela i-R150 ilunga lomndeni ngalinye.

e Kufunekaincwadi yemiphumela yokuhlolelwa ingongwana ye-COVID-19.

3.1 Tlola amaphuzu AMABILI abufakazi bokobana umtlami wesikhangiswesi
uwalandele ngokufaneleko amaghinga wokukhangisa. (2)

3.2 Tlola izinto EZIMBILI ongazithabisa ngazo nange uvakatjhele indawo
ekhangiswe ngehla le. (2)

Tlola bona isenzo esithalelweko emutjhweni ongenzasi lo siletha muphi
umgondo wesikhathi sesenzo.

Iza nomndenakho nizokuledlha nizizwe nisezulwini elincani ngenani
eliphasi tle.

Buyelela utlole umutjho ongenzasi bese utlola inani elisetjenziswe kiwo
ngeLimi lesiNdebele esitjengileko.

Ngamaranda ama-R500 niditjha ilanga loke.

Dzubhula umutjho ngamunye kesetjenziswe esikhangisweni esingehla
onomgondo welimi elingenzasi.

3.5.1 llimi elinomgondo wokubandlulula.
3.5.2 llimi elinomgondo wokudlelezela.
Ngokubona kwakho ucabanga bona ngibuphi ubungozi abantu abavakatjhela

indawo le abangahlangabezana nabo? Ipendulwakho ayibe liphuzu
ELILODWA.

Phendla

(1)

(1)

1)
1)

(2)

UMBUZO 4: IKHATHUNI
ITHEKSTHI E

IFREYIMU-1 IFREYIMU-2 IFREYIMU-3 IFREYIMU-4

Mina! Ngaphandle
kwakamaliledinini?
Lingawa lidojwe
ziimkuwkhu.

Warhuwelela Mgisiza hle!
Mntwanekhaya.

Mina ngazi bona
nina abesana nazi

Utjheje bona
ngitihorhaphi.
Izambane angilikeli

Arha-ke dade.
Kwangathi uza

IFREYIMU-6

[Ithethwe ku: Funny cartoons yatjhugululelwa esiNdebeleni]

IFREYIMU-

4.1 Tlola amatshwayo AMABILI akhombisako bona umsana OSEFREYIMINI

YESI-2 ekhathunini engehla le kunento engakamphathi kuhle. (2)
4.2 Ingabe ikulumo kaMuzi ethi; 'Ngisiza hle!' ESEFREYIMINI YESI-2 ekhathunini

engehla imumethe muphi umgondo welimi? Ipendulwakho ayibe liphuzu

ELILODWA. (1)

4.3 Ngokuyelela indlela uMuzi abonakala angayo EFREYIMINI YESI-3
ekhathunini engehla le isivezelani ngepilwakhe mazombe? Ipendulwakho
ayibe liphuzu ELILODWA. (2)

4.4 Tlola umhlobo wesifenggo osetjenziswe ekulumeni ESEFREYIMINI YESI-3
ekhathunini engehla le. Q)

llungelo lokukhuphela lifunjethwe Phendla

4.6

4.7

Khetha ipendulo enembako kezingenzasi.

Ikulumo kaSenzi esefreyimini yesi-4 ethi; 'Mina ngazi bona nina abesana nazi
koke' imumethe umgondo welimi ...

A lokurogela.

B lokwenzisa.

C lokubandlulula.

D elinekolelo enganabufakazi obucacileko. (2)

Ingabe itshwayo elirondo elibonakala EFREYIMINI YE-7 ekhathunini engehla

le linlathululani? Ipendulo ayibe liphuzu ELILODWA. (1)
Tlola bona igama elithi; ‘Umntwanekhaya' limhlobo bani webizo. (1)
[10]

UMBUZO 5

Funda itheksthi engenzasi bese uphendula imibuzo elandelako.

ITHEKSTHI F

Emzini kaMahlangu, uMaridili kuhlezi amadoda angaba matjhumi amabili. Amadoda la
ahlezi ngebandla ngombana kunomthunzana owenziweko. Amalembe ebekade
ahlawula ngawo isimu kaMaridili abekwe ngaphambi kwesango lebandla. Hlangana
nawo kukhona indoda engumakhelana kaMaridili, uMlayedwa. Uhlezi uphethe ibange
uyakhokha. Kusalindwe uMaridili ngombana ubangenise ngebandla, wababeka isandla
emehlweni wathi uyabuya. Asikime uMlayedwa athi; 'Madoda akhe nithule nilalele.’
Kuthule ngebandla. 'Niyabona bonyana isikhathi siyakhamba na? UMaridili usininde
ngobende emehlweni. Nakhe nabona indoda isimeme ejimeni, siyithande kangaka
kodwana yona isenze nje. Sekudlule i-iri loke singakatholi umehliso sikhuphe ukoma.'
Kuvele uMaridili aphethe umjeka itlhodlha. Ahlale phasi msinyana uMlayedwa abe
mumuntu ongekho.

Kungene uMaridili, abeke phasi umjeka athi; 'Ngibetha irhobhe madoda ngokuthatha
isikhathi eside kangaka. Indaba kukobana ngiyaziguda." Kuzwakale ihleko
elingapheliko kanti kukhona nabakhulumako. Asikime uMlayedwa alinge ukufihla
akutjele amadoda ngombana uyasola ukobana kukhona ongayiphandlusela athi;
'Makhelana akhe ngithulise amadoda la ngombana ngibona akasahloniphi. Madoda
uNomzana nakakhulumako kufanele sihloniphe khona sizakuzwa umlayezo
asiphathele wona." Ahlale phasi uMlayedwa abe yikukhu equntwe umlomo.

10

15

51 Tlola bona isenzo esithalelweko emutjhweni ongenzasi lo sinamhlobobani
wesilungelelo sepambosi.

Amalembe ebekade bahlawula ngawo abekwe ngaphambi kwesango
lebandla.

5.2 Buyelela utlole umutjho ongenzasi lo bese ujamiselela isilungelelo esithalweko
kiwo ngesinomgondo wokukhulisa naso.

Amadoda la ahlezi ngebandla ngombana kunomthunzana owenziweko.

5.3 Buyelela utlole umutjho ongenzasi bese ujamiselela igama elithalelweko kiwo
ngelimgondofana nalo.

Uhlezi uphethe ibange uyakhokha.

5.4 Buyelela utlole umutjho ongenzasi lo bese utlola ngegama ELILODWA
okuhlathululwa libinzana lamagama athalelwe kiwo.

Ahlale phasi uMlayedwa abe yikukhu eguntwe umlomo.

llungelo lokukhuphela lifunjethwe Phendla

5.5 Tjhugulula ikulumo enqophileko engenzasi uyenze ikulumo engakanqgophi.
Asikime uMlayedwa athi; ‘Madoda akhe nithule nilalele.’ (2)

5.6 Tlola umgondo ozwakaliswa sisakhi esithalelweko esenzweni esisetjenziswe
emutjhweni ongenzasi.

Kuzwakale ihleko elingapheliko. (1)

5.7 Buyelela utlole umutjho ongenzasi bese utlola isivumelwano esifaneleko
ebizweni elithalelweko kiwo.

Kuvele uMaridili aphethe umjeka itlhodlha. (2)

5.8 Tlola bona isenzo esithalwele emutjhweni ongenzasi lo sikuyiphi indlela
yesenzo.

UMlayedwa uyasola ukobana kukhona ongayiphandlusela. (2)

5.9 Thatha isitjho esithi; 'Ukuninda ngobende emehlweni' uzakhele ngaso umutjho
ozozitlamela wona kuvele bona uyayazi ihlathululo yaso. (2)
[10]

